
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০২
বিপ্লবী সুভাষচন্দ্র



হিসাবে অবিরত দেশ ও কংগ্রেসের কাজে লাগিয়া থাকিব। সকলের নিকট আমার অনুরোধ, আপনারা দলে দলে ফয়ওয়াড ব্লকের সভ্য হউন। আমরা সংঘবদ্ধ হইলেই অগণিত কংগ্রেস কর্মীদের আমাদের মতানুবর্ত্তী করিতে পারিব ও বর্ত্তমান নিয়মতান্ত্রিকতা ও সংস্কারপন্থী মনোভাবের পরিবর্ত্তন সাধন করিতে পারিব—আমাদের সংঘবদ্ধ ও সম্মিলিত শক্তি স্বাধীনতার যুদ্ধে নিয়োজিত করিতে পারিব।

 উপসংহারে আমি সকলকে স্মরণ করাইয়া দিতে চাই, আজ যাহা ঘটিয়াছে তাহা ইতিহাসের পুনরাবৃত্তি মাত্র। কয়েকবৎসর পূর্বেও একবার বামপন্থীদিগকে কংগ্রেস হইতে বিতাড়িত করা হইয়াছিল; কিন্তু, অনতিকাল পূর্বেই তাঁহারা সংখ্যাগরিষ্ঠতা লাভ করিয়া কংগ্রেসকে তাঁহাদের নীতিও কর্মপন্থা মানিয়া লইতে বাধ্য করে। আমার কোনও সন্দেহ নাই যে, আমরা বামপন্থীরা যে আদর্শের প্রতিনিধিত্ব করি তাহা ন্যায্য এবং ন্যায্য বলিয়াই ওয়ার্কিং কমিটির প্রতিকূলতার দ্বারাই ইহা সমধিক পুষ্টি লাভ করিবে। ভারতবর্ষের একপ্রান্ত হইতে অপর প্রান্ত পর্য্যন্ত ফরওয়ার্ড ব্লকের সমর্থনে যে অভূতপূর্ব সাড়া পাওয়া গিয়াছে তাহাতে আমার মনে দৃঢ় বিশ্বাস জন্মিয়াছে যে, অনতিবিলম্বেই আমরা কংগ্রেসকে সম্পূর্ণ নূতন ভাবে গড়িয়া বিপ্লবাত্মক কর্মপন্থায় ফিরাইয়া আনিতে সক্ষম হইব ও কংগ্রেসের নামে পুনরায় সংগ্রাম শুরু করিতে পারিব।”

 ফরওয়ার্ড ব্লক ও বামপন্থীদের প্রতি কংগ্রেস কর্ত্তৃপক্ষের মনোভাব নির্লজ্জ আকারে প্রকাশ পাইল। কংগ্রেসের প্রধান নেতারা মায় মহাত্মা গান্ধী পর্য্যন্ত প্রকাশ্যভাবে ইহাদের বিরুদ্ধে প্রচারকার্য্য চালাইতে লাগিলেন। পণ্ডিত জওহরলাল ফরওয়ার্ড ব্লককে ‘an evil’ ও বামপন্থীদের ‘a group of opportunists and disgruntled elements’ বলিয়া অভিহিত করিলেন। করাচী হইতে ফৈজপুর পর্য্যন্ত পণ্ডিত জওহরলাল নেহরু যে সংগ্রামশীল ও প্রগতিমুখী মনোভাবের পরিচয় দিয়াছিলেন তাহাতে

		 এই পাতা শেষ সম্পাদিত হয়েছে ১৪:১৮টার সময়, ৮ জানুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

